Коми Республикаса Юралысьöс вежысь – Коми Республикалöн сьöм овмöсса министр Владимир Тукмаков Коми Республикаса Юралысь Вячеслав Гайзер нимсянь туйдiс 2011 – 2016 вояс вылö республикаса бöрйысян комиссияö выль пырысьясöс.
«Тiян пиысь унджыкöн вöлiсны нин Бöрйысян комиссияö пырысьясöн. Збыльмöдöм опытыс ковмас и водзö вылö. Öшым тöлысьын ми кутам бöрйыны Каналан Думаö депутатъясöс, 2012 вося рака тöлысьын – Россияса Президентöс. Нёльöдысь бöрйöм республикаса бöрйысян комиссия уджалiс ыджыд тшупöд вылын. Эска, мый тайö колана тшупöдсö кутанныд», – пасйис аслас сёрниын В.Тукмаков. 

Республикаса Юралысьöс вежысь пасйис, мый дiнмуса Бöрйысян комиссияö пырисны аслас уджын кужысь йöз, кодъяс уджавлiсны дiнмуса да федеральнöй тшупöд вылын некымын бöрйысян кампанияын, а сiдзжö отсавлiсны мутасъясын бöрйысян комиссияяслы муниципальнöй тшупöда бöрйысьöмъяс нуöдöмын. Владимир Тукмаков сiдзжö эскöдiс, мый Каналан Думаö 2011 вося öшым тöлысьын депутатъясöс, 2012 вося рака тöлысьын – Россия Федерацияса Президентöс бöръян став бöрйысян кампанияыс мунасны колана тшупöд вылын.
Владимир Тукмаков сiдзжö чолöмалiс Елена Шабаршинаöс Коми Республикаса бöрйысян комиссияöн веськöдлысь чинö выльысь бöрйöмöн.

«Воддза бöрйысян комиссиялöн уджыс петкöдлö, мый асланыд уджын тi он сувтöй шедöдöмтор вылын, а водзö сöвмöданныд да бурмöданныд туйвизьяссö, кутшöмъясöдз кöсйинныд воöдчыны. Ме кöсъя эскöдны, мый Бöрйысян комиссия да Коми Республикаса олöмö пöртысь власьт костын пыр лоасны подула йитöдъяс», - содтiс В.Тукмаков.

